
Tignun heilagra

20. tími

Tilgangur: Að læra að dýrlingar er vinir okkar á himnum.
Við minnumst oft bræðra okkar og systra á himnum, einkum Maríu meyjar og
nafndýrlinga okkar. Við biðjum þau að hjálpa okkar.

Hugmynd af kennslustund:Við lesum sjálf: Við lesum í Jóhannesarguðspjalli,

19. kafla, vers 25 til 27.

https://biblian.is/biblian/johannesargudspjall-19-kafli/

Tignun heilagra

Við höfum áreiðanlega séð styttur í kirkjunni. Það eru helgilíkneski. Kannski þekkir
þú einhverja dýrlinga. Kannski átt þú nafndýrling sem þú heitir eftir. Ef þú heitir
Pétur er Pétur postuli nafndýrlingur þinn. Ef þú heitir Agnes er heilög Agnes
nafndýrlingur þinn. Stundum heldur fólk að dýrlingar séu undarlegt fólk sem aldri
gerði neitt rangt. Þeir halda að heilagt fólk sé dyggðum prýtt. Það er alls ekki rétt.
Heilagt fólk er venjulegir menn sem hafa komist til himna með Guðs hjálp.
Við getum líka orðið heilög. Það er meira að segja markmið lífs okkar. Við tignum
hina heilögu. Við getum líka beðið hina heilögu að tala máli okkar við Guð. Þeir eru
reyndar bræður okkar og systur. Þau eiga sama föður sem er Guð. Þess vegna
getum við beðið heilaga að hjálpa okkur.
Við getum lært margt af heilögu fólki. Því það hefur lifað þess konar lífi að það
dvelur nú hjá Guði. Heilagir eru þess vegna fyrirmyndir okkar. Nú vitum við líka
hvers vegna við megum tigna heilaga.
Við tignum heilaga vegna þess að þeir eru fyrirmynd okkar og biðja til Guðs fyrir
okkur.
Eina heilaga konu tignum við sérstaklega. Það er María mey.
Við tignum Maríu mey meira en alla aðra heilaga vegna þess að hún er
Guðsmóðir og einnig móðir okkar.
Við megum trúa Maríu fyrir öllu einmitt vegna þess að hún er móðir okkar. Við
megum líka biðja hana um allt. María hjálpar okkur. En María spillir okkur ekki
með eftirlæti. Stundum gefur hún okkur ekki það sem við biðjum hana um. En við
getum treyst því að María sárbænir Guð að gefa okkur það sem okkur kemur vel.
Við getum heiðrað Maríu sérstaklega með því að fagna hátíðisdögum hennar og
biðja rósakransbænina.
Þetta hefur María sjálf sagt. Hún sagði þetta börnunum þremur í Fatíma og
Bernadettu í Lourdes.

Hvað er heilagt fólk?
Heilagt fólk er venjulegir menn sem hafa komist til himna með Guðs hjálp.
Hvers vegna tignum við heilaga?
Við tignum heilaga vegna þess að þeir eru fyrirmynd okkar og þeir biðja til Guðs
fyrir okkur.
Hvers vegna tignum við Maríu mey meira en alla aðra heilaga?



Við tignum Maríu mey meira en alla aðra heilaga vegna þess að hún er
Guðsmóðir og einnig móðir okkar.
Hvernig getum við auðsýnt Maríu sérstakan heiður?
Við getum heiðrað Maríu sérstaklega með því að fagna hátíðisdögum hennar og
biðja rósakransbænina.


